
Дзырды фарн
Тызмёг къуыбылёйттёй 

тулы размё цард. 
БЕДЖЫЗАТЫ Чермен

Боныхъёд
Gismeteo-йы бёрёггёнёнтём гёсгё, 15 августы нё уардзён. Уёлдёфы 

температурё – 16-25 градусы хъарм. Боны дёргъ — 13,56 Хурыскаст — 05,07
Хурныгуылд — 19,05

Валютёйы аргъ Доллар — 89,95
Евро — 96,69 12 +

СОЦИАЛОН ФОНДЁЙ
Ноггуырд сывёллёттён

ЮБИЛЕЙ
Ирыстонён – зёрдиаг лёггадгёнёг

СПОРТИВОН ФИДИУЁГ
Физкультурёйы бон Сунжёйы

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

2024 азы 15 август – майрёмы мёйы 15 бон, цыппёрём

Кёд уыдис, ёмё га-
зет, национ уёвгёйё, 
йё тиражёй фёсте баз-
зайа? Махмё та афтё 
рауад. Цёмён? Кёй 
аххосёй, кёй фыдёй? 
Газет «Рёстдзинад»-ы 
кад дёлёмё цёмён 
уадзём, алкёмё дёр 
нё цавёрдёр фадёт-
тё ис, хъуамё сё пайда 
кёнём, рафыссём ёй. 
Йё тираж хъуамё зын-
гё фылдёр уа, ёмё нё 
уый комкоммё алкёй 
хёс дёр у. Хъуамё уый 
ёмбарём!
Газет адёмон у, уымё 

гёсгё йё кад адёмёй 
кёнгё у. Адём та ныр-
тёккё уёззау уавёрты 
цёрынц, сё фылдёр 
газет рафыссынхъом не 
сты. Хъуамё сё цуры чи 
балёууа, сё хёдзёрт-
тём сын «Рёстдзинад» 
фёхёццё кёныны хёс 
йёхимё чи райса? Нё 
бон цы у, уый хъуамё 
ёмхуызонёй скёнём. 

Бавналём-ма уёдё нё уарзон адёмон газет «Рёстдзинад» рафыссынмё!
Посты бастдзинады хайад куыд хъусын кёны, афтёмёй ацы азы дыккаг ёмби-

сён газет рафыссыны аргъ у:
Фондз мёйён – 1282 сомы ёмё 45 капеччы. Адёмы льготон къордты минё-

вёрттён – 1044 сомы ёмё 25 капеччы.
Цыппар мёйён – 1025 сомы ёмё 96 капеччы, льготон къордтён – 835 сомы  

ёмё 40 капеччы.
Ёртё мёйён – 769 сомы ёмё 47 капеччы, льготон къордтён – 626 сомы ёмё 

55 капеччы.
Газет «Рёстдзинад»-ы индекс – 53901.

РЕДАКЦИ

 Адёмон газет 

Мыггёгтём сидт
Ирыстон йё мыггёгтёй тыхджын у. Сты дыууё минмё ‘ввахс. 
Ахъуыды кён, ёмё сё алкёцыдёр «Рёстдзинад»-ы 5-10 экземпляры 
рафыста, уёд уый уайтагъд фёбёрёг уаид газеты тиражыл. Цёй уёдё 
ма хъуыддагмё рахизём!

 «Машук – 2024» 

Фёсивёдон форум «Машук» дарддёр йё куыст 
кёны. Фёсивёдимё фембёлд Уёрёсейы Президенты 
раз сывёллётты бартё хъахъхъёнёг ёххёстбарджын 
Мария ЛЬВОВА-БЕЛОВА. Форумы сёйраг фёз – 
Фёскомцёдисон ёрдузмё ёрбацёугёйё, базонгё, 
Уёрёсейы Президенты раз сывёллётты бартё хъахъ-
хъёнёг ёххёстбарджыны институт йё сёйраг партнер 
кёмён у, уыцы проектон куыст «Ёххуыс»-ы ёхсёй-
наг бёрёггёнёнтимё.

«Машук»-ы архайджы-
тё – ахуырадон уагдёт-
ты уынаффёгёнджытё, 
ёнахъомтимё кусёг спе-
циалисттё, ёнёкоммер-
цион организациты раза-
монджытё ёмё кусджытё 
– кадджын уазёджы раз-
мё рахастой, ёнахъомты 
алы къордты, царды зын 
уавёрты чи бахауд, уыцы 
ёрыгётты социализа-
цийён ёххуысы, форумы 
кёуыл бакуыстой, уыцы 

хъёзтытё ёмё хъазён 
фёлтёрёнтё.
Дарддёр сывёллётты 

омбудсмен машукёгтимё 
архайдта, «Вазыгджыныл 
урок», зёгъгё, ахём фор-
маты.

– Тынг ёхсызгон мын 
у, форум уыйбёрц ёры-
гон специалисттё кёй 
ёрёмбырд кодта, уый. 
Сымахмё рёсугъд фи-
дён ёнхъёлмё кёсы – ис 
уём пайдайаг хъуыдытё, 
фёлтёрддзинад, ёмё 

бирё сывёллёттён сё 
цардвёндагыл уыдзыстут 
зондамонджытё ёмё ёх-
хуысгёнджытё, – ахём 
ныхёстёй райдыдта йё 
фембёлд Мария Львова-
Белова.
Дарддёр «Машук»-ы ар-

хайджытён радзырдта, 
разамынд цы институтён 
дётты, уырдём 2024 азы 
райдайёнёй нырмё кёй 
ёрбацыд 10 мин курдиа-
ты, уыдонёй 21, 8 процен-

ты загъд уыдис, бинонты 
‘хсён сывёллётты бартё 
хёлд кёй цёуынц. Уё-
рёсейы Президенты Сы-
вёллётты бартё хъахъ-
хъёнёг ёххёстбарджыны 
хъёппёрисёй арёзт про-
граммё «Сабитё – би-
нонты ‘хсён»-ы фёлгёты 
14 регионы архайд цёуы, 
цыппар азы онг кёуыл 
цёуы, уыцы сабиты нымёц 
сывёллётты хёдзёрт-
ты фёкъаддёр кёныныл. 
Уыцы куысты бёрёггё-

нёнтё тынг ахадгё сты 
– 100 сабийы сёхи бинон-
тём раздёхтысты, уыцы 
хёдзёртты цы сывёллёт-
тё ис, уыдоны нымёц та 
фёныллёгдёр 24,3 про-
центы.

– Алы сывёллон дёр 
хъуамё рёза бинонты 
‘хсён. Уыцы сидзёрдёт-
ты цы сабитё ис, уыдоны 
фылдёр хай хъуамё уым 
ма уа, – бахахх кодта Льво-
ва-Белова.

Сывёллётты омбудсмен 
машукёгтём бахатыд, 
цёмёй дзы алчи йёхи 
регионы ёххуыс кёна Са-
бидуджы системё ёмё 
социалон сидзёрдзинады 
ныхмё архайёг оргёнты 
ёппётуёрёсеон инспек-
цийён. Куыд бахахх кодта, 
афтёмёй ацы куыст тынг 
ахсджиаг у – инспекцийы 
куысты бёрёггёнёнтём 
гёсгё, Уёрёсейы Прези-
дентён 2025 азы 1 июнмё 

арёзт ёрцёудзён доклад 
нё бёстёйы социалон 
сидзёрдзинад скуынёг 
кёныны тыххёй фёндёт-
тё.
Фембёлды архайджы-

тё сывёллётты омбуд-
сменмё раттой фарстытё 
сидзёр ёмё сёрмагонд 
ёфсёддон операцийы ар-
хайджыты сывёллёттимё 
архайыны амынддзинёдты 
тыххёй.
Сё ныййарджытё сёр-

магонд ёфсёддон опе-
рацийы цы сабитён арха-
йынц, уыдонимё куысты 
тыххёй дзургёйё, Ма-
рия Львова-Белова бахахх 
кодта, бёстёйы цы цау-
тё цёуы, уыдоны тыххёй 
къласы ёргом дзурын кёй 
хъёуы.

– Хъуамё мах зонём 
сёрмагонд ёфсёддон 
операцийы тыххёй дзу-
рын. Рёзгё фёсивёд 
хъуамё ёмбарой, нё 
бёстёйы хёдбардзинад 
ёмё сабырдзинадыл кёй 
цёуы тох. Операцийы ар-
хайджыты хъайтардзина-
ды тыххёй дзурын хъёуы 
къласён. Президент нын 
нё размё ёвёры нысан 
– сывёллёттём ёвзёрын 
кёнын хъёуы патриотизм, 
Райгуырён бёстёмё уар-
зондзинад. Нё куысты 
уыцы фарстамё мах стыр 
ёргом здахём, – бахахх 
кодта Львова-Белова.
Фёскомцёдисон ёрду-

зы фёстё сывёллётты 
омбудсмен бабёрёг код-
та «Машук»-ы Зонындзи-
нёдты центр – ам кусынц 
Уёрёсейы Президенты 
раз сывёллётты бартё 
хъахъхъёнёг УФ-йы субъ-
ектты ёххёстбарджынты 
федералон ёхсёнадон 
совет ёмё сывёллётты 
ёхсёнадон советты здёхт 
«Рёзт»-ы архайджытё. 
Семё фембёлгёйё сын 
Мария Львова-Белова 
лёмбынёг ёркаст, сёй-
раг проект «Сабидуджы 
ёдасдзинад: архайы Сы-
вёллётты федералон ёх-
сёнадон совет»-ы фёлгё-
ты цы проекттё сарёзтой, 
уыдоны, ёмё фёуёла-
хизуёвджытён ратта хёр-
зиуджытё.

ГАПБАТЫ Алетё

Ахсджиаг куыст кёнынц

 Хёрзаудён 

Хёстонтён ёххуыс
Ёрвылбон Ирыхъёуы Мады-Майрёмы аргъуаны кёртмё Дзёу-

джыхъёу ёмё йё алфамбылай хъёутёй чи ёрбацёуы, уыцы сылгой-
мёгтё сё хёсыл нымайынц сёрмагонд ёфсёддон операцийы архай-
джытён баххуыс кёнын.
Алыхуызон адёмыхёттытё 

ёмё дины минёвёртты ёрбам-
бырд кодта нё хёстонты уёлахиз-
мё тырнындзинад. Арёныл уавёр 
сё архайд фёхъомысджындёр 
кодта. Волонтерты змёлд «ZZZ– 
Осетия», йё сёргъы Мари-
нё Николайы чызг Кулакова, 
ёвёллайгёйё архайы, хёстонты 
цы фёхъёуы, уый самал кёнын 
ёмё сём ёй фёхёццё кёны-
ныл. Ис ын комкоммё бастдзи-
над семё. Ацы бонты цы хызтё 
бийынц, уыдон фабричы уагъдёй 
хицён кёны уый, ёмё сё тепло-
визор нё иртасы. Хёстонтё йём 
куы фёхабар кодтой, ахём хыз-
тё нын рарвитут, уёд ёвёстиа-
тёй бавнёлдта хъуыддаг ёххёст 
кёнынмё, дыууё бонмё ёрём-
бырд кодта 70 мин сомёй фыл-
дёр, ёмё уый фёрцы волонтер-
сылгоймёгтё ёххёст кёнынц 
хёстонты радон заказ. Аргъуаны 
кёрты сё баййёфтам сё куысты 
уёлхъус. Къораты Людё фыццаг 
хатт ёрбацыд ёххуысмё.

– Нырма мын хорз нё уайы, 
фёлё фёцалх уыдзынён,– зёгъы 

волонтер.
– Нё фаг кёны, чи нём фё-

кёса, ахём адёймёгтё. Дыууё-
ёртё сахаты куыст дёр нын стыр 

ёххуыс у. Ссёдз минутмё ис би-
йыныл сахуыр кёнын, – тыхстёй 
нын дзуры къорды уёнг Тлатта-
ты Маринё. Бирётё сём ёрба-
цёуынц суткё бакусыны фёстё 
дёр, уымён ёмё зонынц, цы 
хъуыддагыл хёст сты, уый ахсджи-
аг кёй у: дронтё ёмё ёнётёхёг 
аппараттё кёй не 'взарынц, уыцы 
хызтё тынг хъёуынц нё хёстон-
ты, хъахъхъёнынц сын сё удтё.
Канд хызтё нё бийынц сыл-

гоймёгтё, хёдзёртты хуыйынц 
базтё, аразынц акъоппы цырёгъ-
тё, хус кёнынц адджын гуыл-
ты кёрстытё, ёмбырд кёнынц 
телевизортё ёмё сё ёрвитынц 
хёстонтён. Ёрёджы сём фё-
хёццё кодтой 50 телевизоры. 
Хёстон уавёрты нё лёппуты 
хъёуы ролтортё, приемниктё, 
ёхсён машинётё, химё зилён 
дзаумёттё. Ёппёт уыдёттё ис 
ёрбахёссён Ирыхъёуы Мады-
Майрёмы аргъуанмё. Хёрзау-
дындзинад бакёнынмё чи тыр-
ны, уыдонён дёттём телефоны 
номыр, бадзурён ём ис ца-
вёрфёнды рёстёг дёр: 
8-906-188-66-15. Уё хорзёхёй, 
ма фёзивёг кёнут.

ХУЫБИАТЫ Ларисё,
авторы ист къам

 Ёмбырд 

Цёгат Ирыстон йёхи цёттё кёны зындгонд поэт, драматург, публицист ёмё 
ирон литературёйы бындурёвёрёг Хетёгкаты Къостайы райгуырён боны 165 
азы юбилей парахатёй сбёрёг кёнынмё.

РЦИ-Аланийы Хицауады Сёрдары хё-
дивёг Платы Альбинё кёй амыдта, ор-
ганизацион комитеты уыцы ёмбырды 
архайджытё ёрныхас кодтой юбилейон 
бёрёгбонмё цёттё кёныны ёмё йё ар-
витыны фарстатыл. Ёмбырд гом кёнгёйё, 
хицауы бынатахсёг сылгоймаг загъта:

– Хетёгкаты Къостайы райгуырён бон 
бёрёг кёнгёйё, ацы адёймагён ёмё 
йе сфёлдыстадён кад кёнём, канд 
уый нё, фёлё ма нё регионы культу-
рон бирёвёрсыгдзинад ёмё нё ми-
дисджын историон бынтё дёр ёргом 
кёнём. Ирон литературёйы классикы 
райгуырён Нары хъёуы, стёй Дзёуджы-
хъёу ёмё Мёскуыйы чи ацёудзён, уыцы 
дзыллон мадзёлтты архайдзысты сфёл-
дыстадон ёмё наукон кусджытё, фыс-
джытё, актертё ёмё Уёрёсейы алы ре-
гионтёй ирон ёхсёнёдты минёвёрттё. 
Къорд ёууёлмё гёсгё, ацы аз махён 
нымад у сёрмагонд азыл. Цёгат Ирыстон 
уыцы-иу рёстёг бёрёг кёны цалдёр юби-
лейы – республикёйы расидты 100 азы, 
Уёрёсеимё Ирыстоны иукёнынады 250 
азы ёмё Дзёуджыхъёуы сёвзёрды 240 
азы. Ацы цауты номхыгъды сёрмагонд бы-
нат ахсы Хетёгкаты Къостайы райгуырды 

бон. Цёттё кёнём мидисджын, биноныг 
программё. Дзыллон мадзёлттё нывыл 
уагёй кёй ацёудзысты ёмё Хетёгкаты 
Къостайы номы аккаг кёй уыдзысты, уымёй 
мё ныфс ис.
Ацы азы октябры саразинаг сёйраг дзыл-

лон мадзёлтты тыххёй ёмбырды радзырд-
та культурёйы министры фыццаг хёдивёг 

Рёмонты Маринё. Куыд загъдёуыд, 
афтёмёй 9-15 октябры Мёскуыйы ацёу-
дзысты Цёгат Ирыстоны культурёйы бон-
тё. Республикёйы юбилейон бёрёгбёт-
ты (уыимё – ирон литературёйы классикы 
райгуырён боны 165 азы) кадён бацёттё 
кодтой егъау культурон программё.
Дзёуджыхъёу ёмё республикёйы му-

ниципалон иугёндты кёй сёххёст кён-
дзысты, уыцы дзыллон мадзёлтты ‘хсён 
сты нывтё ёмё къамты равдыстытё, кон-
курстё, спектаклтё, литературон изёртё 
ёмё наукон-практикон конференци. Ёгъ-
даумё гёсгё, цёгатирыстойнёгтё дидин-
джытё сёвёрдзысты Дзёуджыхъёуы Ирон 
аргъуаны кёрты поэты ингёныл.
Программёмё бахастой юбилейы кадён 

равдисинаг концерт дёр. Уымёй уёлдай, 
Октябрыхъёуы сёвёрдзысты Хетёгкаты 
Къостайы бюст.

РЦИ-Аланийы Сёргълёууёг
ёмё Хицауады пресс-службё

Хетёджы-фырты 
юбилейы кадён

 Регионалон бастдзинёдтё  

Ёмгуыст кёндзысты
Вологдёйы облёсты зёх-

кусджытё ёмгуыст кён-
дзысты дзёуджыхъёуккаг 
ёнёххёст бёрнондзинады 
ёхсёнад «Компаниты къорд 
«Бёгёныфыцён хёдзар 
«Бавари»-имё. 

– Ныридёгён цёгатирыс-
тойнёгтимё ёмгуыстады 
тыххёй бадзырд сфидар код-
там, стёй нё регионы агро-

промышленнон комплексы 
ёнёлаз куыстён фадёттё 
саразыны фарстатыл ёрны-
хас кодтам. «Бавари»-имё 
ёмгуыстады фёрцы нын 
уыдзён хёрзхъёд карто-
фы мыггагёй вологдёйаг 
зёхкусджыты сифтонг кё-
ныны, стёй картофы ног 
хуызтё фёлварыны фёдыл 
семинарты фёрцы бынёт-

тон аграриты ахуыр кёны-
ны фадат. «Бёгёныфыцён 
хёдзар «Бавари» нын картоф 
ёрзайын кёныны куысты 
ног мадзёлттё рахатыны 
хъуыддаджы кёй баххуыс 
кёндзён, ууыл зёрдё да-
рём, – загъта амынд об-
лёсты губернаторы фыццаг 
хёдивёг Юрий Умеренко.
Цёгат Ирыстоны егъаудёр 

куыстуат «Бавари» уадзы бё-
гёны ёмё уёнгроггёнён 
нозт, стёй ёххёст кёны 
хъёууонхёдзарадон куыст 
ёмё дары ресторантё. Уы-
мёй уёлдай, «Бавари»-йы 
быдырты ёрзайын кёнынц 
хёрзхъёд картофы мыггаг.

«15-ём регион»

 Хъёууон хёдзарад  

Паддзахадон 
ёххуыс

Г р а н т 
«Агростартап»-ы 
фёрцы Цёгат 
Ирыстоны фёзынд 
219 ног фермерон 
хёдзарады. 
Нё республикёйы 

Сёргълёууёг Сергей 
Меняйлойы ныхасмё 
гёсгё, ацы аз 30 фер-
мерёй фылдёр райс-
дзысты 132 милуан сомы 

аргъ паддзахадон ёх-
хуыс. 

– Архайём национ про-
ект «Чысыл ёмё рёс-
тёмбис амалиуёгад»-
мё гёсгё. Ёхца дёт-
тём зёххы хёйттё, 
фос, талатё ёмё тех-
никё балхёнынён, 
куыстадон бёстыхёйттё 
саразынён ёмё ёндёр 
хъуыддёгтён. Зёгъём, 
1100 квадратон метры 
кёй фёзуат у, ёрыгон 
фермер Гулчеты Азё-
мёт гранты хардзёй Цы-
колайы сарёзта ахём 
хъёрмуат ёмё ам зайын 
кёны алыхуызон пъами-
дортё. Фермер афёдз-
мё кёй ёрёмбырд 
кёны, дёс тоннёйы 
бёрц уыцы пъами-
дорты хай балхё-
нынц ёмхъёук-
кёгтё, иннё 
хай та уёйгонд 
ёрцёуы Дзёу-
д ж ы х ъ ё у ы . 
Грант райсыны 
фёнд чи скод-
та, стёй хи 
куыстуат чи 
байгом кодта, 
Хъёууон хёдза-
рады министра-
ды специалист-
тё уыцы адёмён 
баххуыс кёнынмё 
цёттё сты, – загъ-
та Сергей Меняйло.

 Нё уацхёссёг

 Ахуырад  

Студентты туристон клуб 

Цёгат Ирыстоны паддзахадон университеты чи 
байгом, уыцы студентон туристон клуб «Олимп»-ы 
куысты фёткмё гёсгё студенттён сараздзысты 
балцытё, стёй дёсныдзинады къёпхён фёуёлдёр 
кёныны фёдыл курсытё. 
Проект ёххёст кёнынц 

«Росмолодежь.Гранты»-йы 
ёххуысёй. Клуб кёй ара-
за, уыцы дзыллон мадзёлт-
ты архайыны бар уыдзён 
нё республикёйы уёл-
дёр ахуыргёнёндётты 35 
азёй кёстёр студенттё 
ёмё ахуыргёнджытём. 
Клуб фыццаг балц сарёзта 
30 июлы – студенттё ацы-

дысты Цъёйы цъитимё. 
Балцимё иумё экологон 
акци баххёст кодтой: хъё-
ды кёй ныууагъдёуыд, 
фёстёмё цёуыны заман 
балцы ёппёт архайджы-
тё ахём бырёттё ёрём-
бырд кодтой. Дыгургомы 
чи ёрбынёттон, уыцы ёх-
сёрдзён «Галдоридон»-
мё  клубы уёнгты балцы 

заман дёр амынд нывыл 
карст акци ацёудзён. Уы-
мёй уёлдай, клуб Фыд-
хуызы хохмё, Суададжы 
ёхсёрдзён ёмё Мызу-
ры Бады быдырмё дёр 
рёстёмбис зындзинады 
балцытён фадёттё са-
раздзён. 

«Олимп» кёй сарёзта, 
уёлдёр скъолаты ёхсён 
спортивон туризмёй уыцы 
турниры фёуёлахиз Хёх-
хон паддзахадон аграрон 
университеты командё. 
Уымёй уёлдай, Цёгат 
Ирыстоны паддзахадон 

университеты 10 студен-
ты ёмё кусёджы цёуынц 
«Фистёг бёлццон туриз-
мёй инструктор-фёнд-
агамонёджы» къабазмё 
гёсгё зонындзинёдтё 
фёфылдёр кёныны фё-
дыл курсытём.  Каст сё 
чи фёуа ёмё дипломтё 
чи райса, уыцы адёммё 
уыдзён хёдбарёй амынд 
балцытён фадёттё ара-
зыны бар. 

– Фёстаг рёстёг сту-
дентон туризм кёд па-
рахатёй рёзы, уёддёр 
фёсивёдёй алкёмёдёр 

хёдбарёй амынд балцы-
тён фадёттё аразыны бар 
нёй. Нё проект сарёзтам 
республикёйы фёсивё-
дён бынёттон рёсугъд-
дзинёдтё равдисынён, 
стёй инструктортё ёмё 
экскурсиамонджыты ног 
фёлтёр сахуыр кёнынён, 
– загъта ЦИПУ-йы физи-
кон культурё ёмё спорты 
политикёйы фёсивёдон 
хайады хицау Тамерлан 
Афашоков. 

Ир Информ

 Социалон фондёй  

Ноггуырд сывёллёттён
Ацы азы райдианёй нырмё Уёрёсейы Социалон 

фонды цёгатирыстойнаг хайад 3380 ноггуырд сывёл-
лонён байгом кодта СНИЛС-тё (страховой номер ин-
дивидуального лицевого счета).
Уё зёрдыл уын лёу-

уын кёнём: 2020 азёй 
фёстёмё сывёллонён 
хыгъд аразынц проактивон 
уагёй (ЗАГС-ы оргёнтёй 
ист бёрёггёнёнты бын-
дурыл). Сабийы СНИЛС 
барвитынц йё мады «лич-
ный кабинет»-мё портал 
«Госуслуги»-йы. Растыл 
нымад хыгъдон фыст пор-
талы кёмён ис, ацы элек-
тронон лёггадёй пайда 
кёнынц ахём мадёлтё.
Ныййарёгмё регистра-

ци ёмё хыгъдон фыст 
кёд нёй, уёд сывёллоны 
хицён хыгъд райсён ис 
паспорт ёмё сывёллоны 
райгуырды тыххёй ёвди-
сёндаримё Уёрёсейы 
Социалон фонды цёгат-
ирыстойнаг хайады кли-
ентон службёмё, кёнё 
бирёкъабазджын центры 
офисмё бахатыны фёр-

цы. Адёймагён фёдзёхс-
тадон номыр ратдзысты 
амынд кусёндёттёй ис-
кёцымё бахатыны бон.

– Сывёллоны хъомыл 
кёнынмё чи райста, кур-
диаты фёрцы СНИЛС-
ён гёххёттытё аразыны 
фётк бахъахъхъёдтой 
ёрмёст ахём бинонтён 
(уымён ёмё хъёугё бё-
рёггёнёнтё бавдисыны 
бар ис ёрмёст сывёл-
лоны хъомыл кёнынмё 
райсёг адёймёгтём). 
Нё кусёндонмё бахаты-
ны заман ацы адёймёгты 
хёс у хъомыл кёнынмё 
ист сывёллоны райгуыр-
ды тыххёй ёвдисёндар, 
стёй сывёллоны хъомыл 
кёнынмё исёг адёйма-
джы паспорт сёхимё да-
рын, – загъта амынд ха-
йады разамонёг Таболты 
Сергей.

СНИЛС хъёуы:
– сывёллоннён ёнё-

мёнг ёххёстгёнинаг ме-
дицинон фёдзёхстады 
полис райсынён;

– лёвар медицинон 
лёггёдтёй рынчындёт-

ты ёмё поликлиникёты 
спайда кёнынён;

– ёндёр хъуыддёгтён.
Фиппаинаг: СНИЛС 

ахъаз кёны адёймаджы 
тыххёй бёрёггёнён-
тё ведомствёты ёхсён 

ёмгуыстады системёйы 
сбёлвырд кёнынён. 
СНИЛС-ы ёххуысёй пад-
дзахадон структурётё 
хёдбарёй бацагурынц 
алыхуызон паддзахадон 
лёггёдтё баххёст кёны-
нён ёмё социалон льго-
тётё радтынён хъёугё 
гёххёттытё, ёмё афтё-
мёй алыхуызон ведом-
ствётён бавдисынён ём-
бёлгё гёххёттытё ёмё 
бёрёггёнёнтё райсыны 
хъуыддагыл адём хардз 
кёнынц къаддёр рёстёг.
Уёрёсейы Социалон 

фонды иумёйаг контакт-
центр: 8-800-100-00-01 
(телефонёй бадзурён ис 
лёвар). Регионалон ли-
нийы куысты фётк: къуы-
рисёрёй цыппёрёммё – 
9.00 сахатёй 18.00 сахаты 
онг, майрёмбоны та – 9.00 
сахатёй 16 сахаты ёмё 
45 минуты онг.

УФ-йы Социалон фонды
 цёгатирыстойнаг 

хайады пресс-службё

 Ёнусы сёрты  

Дё юбилейы 
тыххёй райс 

арфётё, Раисё
Райсомёй раджы-иу, Терчы былгёрётты 
фистёгёй тезгъо кёнгёйё, мё цёст арёх 
фёхёцыд ацёргё сылгоймагыл. Уый-иу  код-
та алыхуызон физикон фёлтёрёнтё. Фёстаг 
рёстёг ёй нал уыдтон ёмё ме ‘мбёлтты афарс-
тон, цы фёцис уыцы ацёргё сылгоймаг, зёгъ-
гё. Чи йё зыдта, уыдон мын йё адрис баца-
мыдтой, йё сёдё азыл дёр кёй сёмбёлд, уый 
мын фехъусын кодтой.

– «Северная Осетия»-йы 
кусёджы фенын мын ёх-
сызгон у, – афтё райдыд-
та йё ныхас Къацанты 
Исайы чызг Раисё. Йё 
ныхасмё гёсгё, рай-
гуырд Лескены хъёуы, 
хёрз ёрыгон уыд, аф-
тёмёй райдыдта  Фы-
дыбёстёйы Стыр хёст. 
Цыколайы цёрджытимё 
къахтой танкты ныхмё 
дзыхъхъытё. Раисё цард 
хёххон Гёлиаты. Йё зёр-
дыл лёууы, Уёллаг Зджы-
дёй сём салдёттё инё-
ларимё куыд ёрцыдысты, 
уый.
Инёлар ёрхатыд, цё-

мёй йын бацамоной Цы-
коламё фёндаг. Ууыл 
хъуамё ёрластаиккой 
хёцёнгёрзтё, фёлё ма-
шинё ацёуынён фёндаг 
нё уыд. Инёлар ауыдта 
хёрджыты ёмё сыл ныц-
цин кодта, адоныл асыччы-
тё аласдзыстём, зёгъгё. 
Уёд алы хёдзары дёр 
хёрджытё дардтой. Бав-
нёлдтой асыччытё ёв-
гёнынмё, хъуамё семё 
цыдаид салдат, фёлё 
фёндаг нё зыдта. Уёдё 
ёнёзонгё адёмы цур 
хёрджытё дёр размё нал 
цыдысты. Нёхи бахъуыд 
бынатмё фёцёуын.
Раисё чындзы ёрцыд 

Къацанты Барисмё, уый 
уыд афицер, йе ‘фсымёр-
тё дёр хъёбатырёй хё-
цыдысты хёсты. Раисёйы 
сёрыхицау уыд лейтенант, 
ссис дёлбулкъон, дыууё 
академийы сахуыр кодта. 
Хёсты размё Цыколайы 
куыста ахуыргёнёгёй, 
уый фёстё – Лескены 
скъолайы директорёй.
Хёсты фёстё Къацан-

ты бинонтё ёрыздёх-
тысты Орджоникидземё, 
фёлё Барисён куысты 
бынат не ссардтой. Уёд 
Къацаны-фырт загъта: 
«Ёриут мын бел, ёмё 
ёз зёхкъахёгёй цёуын». 
Бабар ын кодтой хъахъ-
хъёнён къорд. Йё царды 
тыххёй та Раисё афтё 
зёгъы: «Мё сёрыхица-
уимё бирё рётты цар-
дыстём, хёстонён йё 

хъысмёт ахём у. Цар-
дыстём Дард Скёсёны, 
фёзынд нын цыппар фыр-
ты, алчидёр сё райста 
уёлдёр ахуыргонддзинад. 
Хистёр,  Ростислав, у 
дохтыр, Станислав, Вя-
чеслав ёмё Владислав 
фесты Хёххон-металлур-
гон институт. Ис нын 19 
хъёбулы хъёбулы. Ростис-
лавы чызг Зёринё дёр 
дохтыр у, медицинон на-
укёты доктор, профессор. 
Иннё, Екатеринё, ленк 
кёнынёй дунеон къласы 
спорты мастер. Цыппар 
хатты рамбылдта Уёрё-
сейы Кубок, у Югослави, 
Итали ёмё Польшёйы 
ерысты уёлахиздзау. 
Бирё хёрзиуджытё йём 
ис. Ныртёккё Катя кусы 
сывёллётты спортивон 
скъолайы.

Ме ‘фсымёр Золой-
ты Минкий нё бёстёйы 
уыд номдзыд нефтяник, 
цардёй куы ахицён, 
уёд зианмё ацыдыстём 
Мёскуымё. Бавёрдтой 
йё Новодевичьи уёлмёр-
ды, йё бинойнаджы дёр 
ын йё фарсмё баныгёд-
той. Мё царды дёргъы 
бирё федтон зындгонд 
адёмы. Зёгъём, Сталины 
Сырх фёзы Кагановичи-

мё, Молотовимё. Хёстон 
санаторийы Пятигорскы 
нё фёллад уагътам, уыцы 
рёстёг дзы уыд Семен 
Буденный дёр йё бинон-
тимё. Иу фынджы уёлхъус 
бадтыстём. 
Дард Скёсёны нё 

маршёл Родион Мали-
новский фёхуыдта йё 
фырты чындзёхсёвмё. 
Дыууё боны дзы циндзи-
над уыд, маршёл йёхё-
дёг – хъёлдзёг адёймаг, 
йемё дзурын ёнцон уыд, 
ёппынёдзух хынджылёг 
кодта», – дзырдта Къацан-
ты Раисё.
Нё газеткёсджыты но-

мёй райс, Раисё, арфё-
тё дё юбилейы фыдыл.

ЛАГКУТЫ Рамазан, 
авторы ист къам

 Ёфсёддон прокурор ёмбарын кёны  

Президенты Указмё гёсгё, фидаргонд ёрцыдысты 
компенсацион фиддонтё, контрактмё гёсгё ёфсёддон службё чи кёны, 

уыцы службёгёнёг ёфсёддонты хицён къордтён
Президенты Указ 2024 азы 28.06. №554 «Контрактмё гёсгё ёфсёд-

дон службё чи кёны, уыцы службёгёнёг ёфсёддонты хицён къорд-
тён ёрвылмёйон компенсацион фиддонты тыххёй»-мё гёсгё, 2022 
азы 24 февралёй фёстёмё контракт бафыссёг ёфсёддон службё-
гёнджытён ёмё ёфсёддон сёрмагонд операцийы архайджытёй 
азты сгуыхтдзинёдты тыххёй пенси чи исы ёмё ёфсёддон службё-
мё бацёуыны фёстё сё пенситё урёд кёмён ёрцыдысты, уыдонён 
фидаргонд ёрцыдысты ёрвылмёйон компенсацион фиддонтё азты 
сгуыхтдзинёдты пенситы 100 проценты бёрц, куы сын сё баурёдтой, 
уыцы боны фиддонты бёрцёй, урёд цы бон ёрцыдысты, уыцы бонёй 
пенсийы бёрц фылдёр (индексаци) кёнгёйё. 
Кёд ёфсёддон службёгёнёг ёфсёддон хай кёнё дёлхаймё сёр-

магонд ёфсёддон операцийё ёрвыст ёрцыд хёстон цёттёдзинад 
фёхуыздёр кёнынён кёнё ёрвыст ёрцыд ахуырмё, уёд ын фид-
дон лёвёрд цёуы ёртё мёйё фылдёр нё. Фиддон ма ноджыдёр 
хъахъхъёд цёуы, кёд ёфсёддон службёгёнёг иудадзыгдёр йёхи 
дзёбёх кёны стационарон уавёрты, рынчын кёй у, уый тыххёй ис от-
пусчы, кёнё нымад ёрцыд рёстёгмё ёфсёддон службёмё  ёбёз-
зоныл иу мёйё фылдёр нё, сёйраг отпусчы уёвгёйё та 30 сут-
кёйё фылдёр ёмгъуыдмё нё, ёфсёддон техникё ёмё хёцёнгарз, 
хёстёрмёг райсыны тыххёй службёйон командировкёйы – 10 сут-
кёйы ёмгъуыдёй фылдёр нё.
Ёрвылмёйон компенсацион фиддонтё ёххёст кёныны фётк уё-

лёмхасён куыстгонд ёрцёудзён Уёрёсейы Федерацийы Хицауады.

Сёрмагонд ёфсёддон операцийы архайджытён фиддонтё 
нысангонд цёуынц хёдархайгёйё

 «Граждёнты хицён къордты социалон хъахъхъёды (ёххуысы) ма-
дзёлтты хицёндзинёдты тыххёй 2024 азы» 2024 азы 20 мартъийы 
Уёрёсейы Хицауады № 345 уынаффёмё гёсгё, 2024 азы фидаргонд 
цёуы ёрвылмёйон фиддонтё сёрмагонд ёфсёддон операцийы вете-
рантён курдиёттё нё бадёттыны хуызы.
Фиддонтё фидаргонд цёуынц, гражданин ветераныл нымад цы бон 

ёрцыд, уыцы бонёй фёстёмё Уёрёсейы Федерацийы Пенсион ёмё 
социалон фёдзёхстады фонды уыцы ёвдисёндар раттёг оргёнёй 
райст бёрёггёнёнты бындурыл. Уёрёсейы Федерацийы Пенсион 

ёмё социалон фёдзёхстады кёнё информацион ивёнтёй райст бё-
рёггёнёнтём гёсгё, фёрёзтё хаст цёуынц гражданины хыгъдмё. 
Уынаффё йё тыхы бацыд 2024 азы 22 мартъийё фёстёмё ёмё 

ёххёссы, 2024 азы 1 январёй фёстёмё цы барадон ахастдзинёдтё 
сёвзёрд, уыдоны онг.

ХУЫБИАТЫ Денис,
Дзёуджыхъёуы гарнизоны ёфсёддон 

прокуроры хёстё рёстёгмё ёххёстгёнёг

 Фыдёлты зонды ныхёстё 
Арсён йё дёндёгтё куы рис-

сой, уёд дуртё, къодёхтё фёл-
дахы ёмё мёлдзыджытё хёры.

***
Судзагхёлттё фылдёр чи 

хёры, уыдоны дёндёгтё сты 
ёнёхъёндёр ёмё къаддёр 
риссынц.

***
Тёвд хёринаг, адджинаг ёмё 

уазал дон – дёндёгтё сафёг, 
халёг.

***
Дё дёндёгтё халын дё куы 

фёнда, уёд тёвдёй картофтё 
хёр ёмё уазал дон нуаз.

***
Низтён фидар лёууын хъёуы.

***
Низ дыл фётых, уёд де ’ккойё 

нал рахиздзёни.

***
Низён ёдзух йе ’ккой бадын 

хъёуы хивёнд хёрёгау.

***
Ис фосы ёмё адёмы низтё. 

Фосы низтёй иутё адёмыл дёр 
бахёцынц.

***
 Хуыцау йё быны цы скодта, 

уыдонёй, низ цёмён нёй, ахём 
нё разындзёни.

***
Алцёмён дёр – йёхи низ, алы 

низён дёр – йёхи хос.

***
Адёмён адёмы низтё и, фо-

сён – фосы.

***
Мёргътён мёргъты низтё и, 

сырдтён – сырдты.

АЙЛАРТЫ Измаил, 
ХАБЁТЫ Риммё, 

КЦОЙТЫ Риммёйы чиныг 
«Ирон диссёгтё ёмё 

ёмбисёндтё»-йё ист ёрмёг

№ 145 (26118) 2024 АЗЫ 15 АВГУСТ – МАЙРЁМЫ МЁЙЫ 15 БОН

 Поэзийы цёхёртё 

АЙЛАРТЫ Измаил

Мады зёрдё
Хъарм цёссыгтё аргё-арын,
Сагъёс: «Чызг ёви лёппу уыдзёни?» –
Багъёц!... Сонт кёуын!- 
Куы фервёзид, тёхуды!..
Ног хорзёхмё зёрдё рисгё худы…

***
Буц арфётё… Хъарм сойджын хёринаг…
Авдёнбёттён… Ноггуырд уёд цёринаг!
Даргъ ёхсёвты раст-бастёй – фынёфхёрд,
Уазёг бафтыд, уёд – ирон фынгёвёрд…
Ма йыл рацу хистёрты раз комдзог –
Сабийён фёстауёрц у йё комдзаг…

Нё уарзын ёз
Нё уарзын ёз сывёллоны зондаби,
Зёронд лёджы ёррабын,
Ныййарёджы ёнёгъдау,
Чындздзон чызджы ёнёфау,
Мё кёстёрты къёбёда,
Мё хистёрты дзёнгёда.
Нё уарзын ёз мёнг ныхасыл ёфтауын,
Рёстаг лёджы тых фауын.
Рёстаг лёгимё стонгёй дёр – хёрдджын,
Козбау лёгимё куывды дёр – мёрдджын.
Сывёллоны хъёзтытё –
Къуыхцытё ’мё тёстытё.
Зёронд лёгён йё арфё –
Ёгъдау ёмё уынаффё.
Лёгён у хорз 
Йё кёцыфёнды кары
Хи уёрдонёй зарын.

1972 аз

Ном ёмё цёсгом 

 Алы адёмён дёр – ном,
 Хи ёгъдёуттё, хи цёсгом.
 Уымён дзурём: ды – кёсгон,
 Ёз уырыссаг, уый – ирон.

 Алы дзыллёйён дёр – фарн,
 Удты стырдёр хёрзтёй хъарм.
 Лёг дзыллон фарнёй фёцух,
 Уёд ыл ауигъ ды дё къух.

 Фётк хёдзары сёрыл уар,
 Хъёутыл радих кён ёгъдау,
 Уёд ёппёты сёргъы – кар,
 Стёй – нё азымтё, нё фау.

 Удты хъомыс сбары фыд,
 Удты хъысмёт скёрды мад,
 Ёмё сфёлдисёджы раз
 У сё фёстаг тёрхон  карз… 

1989

 Зындгонд фыссёг, этнограф Айларты Измаилы райгуырды 100 азы бонмё 
 

Ирыстонён – зёрдиаг лёггадгёнёг 
Мё царды кёд афтё бирё нёма федтон, бирё 
цыдёртё ма мё базонын, банкъарын ёмё бам-
барын хъёудзён, уёддёр мёхи амондджын 
хонын,  хорз хистёрты ёхсён кёй цыд мё са-
бидуг ёмё ёвзонг азты фёндаг.  

Цёстуарзон, зёрдёхё-
лар, уарзёгой хистё-
ры цёстёй мём чи каст, 
уыцы хёрзуд адёймёг-
тёй иу уыд Айларты 
Измаил. Йё ном ёмё 
мын сфёлдыстад бауар-
зын кодта астёуккаг скъо-
лайы райдайён кълёсты 
ирон ёвзаг ёмё лите-
ратурёйы ахуыргёнёг, 
дзёнёты бадинаг Цёлык-
каты Зинёидё.  Фыссёг 
ёмё поэт Айларты Изма-
илы ёмдзёвгётё фыццаг 
бакастён Ирон литера-
турёйы ахуыргёнён чи-
ныджы. Нё ахуыргёнёг   
бёстон ёвзёрста немё 
алы урочы ёрмёг дёр. 
Ахуыргёнён чингуытём 
Измаилы сфёлдыста-
дёй цы ёмдзёвгётё 
хаст цыд, уыдон уыдысты 
фёлгонцтёй алыхуызон, 
хъуыдыйё, ёвзаджы хъё-
дёй – аив. 
Газет «Рёстдзинад» кё-

сын хёрз  ёрыгонёй або-
ны бонмё дёр. Скъоладзау 
ма уыдтён, уёддёр дзы 
арёх мыхуыргонд цыдыс-
ты Айларты Измаилы уац-
тё ёмё ёмдзёвгё-
тё Публицистикон ёр-
мёджытён сё сёр-
гёндтё дёр хорз 
хъуыды кёнын: «Ёвзаджы 
рёзтён – фадёттё», «Дин 
ёмё йё кёнонтё», «Ны-
рыккон ирон бинонты цар-
ды уаг», «Карз нозт ёмё 
йё фёстиуджытё», «Ёр-
гом ныхас», «Ёрдз ёмё 
йё кёнонтё»… Цавёр 
уыд сё мидис? Цард ёмё 
ёхсёнады политикон 
ёмё ёхсёнадон уагмё 
тынг лёмбынёг каст кур-
диатджын фыссёг.  Зыдта 
раст зондён аргъ кёнын, 
фауинаг фёзынд кёнё 
цауён та сё аххосёгтё 
йе ’рмёджыты бёлвырд 
иртасын, фыдёлты зонд 
ёмё уды фарныл ёнцой 
кёнгёйё, тыхстаг фарста-
тён сё алыг кёнынён хос 
арын. 
Куыд фыссёг, афтё йё 

курдиат бирёвёрсыг ёмё 

хъёздыг уыд Айларты 
рёстзёрдё хистёр Изма-
илён. Йё  мадёлон ёвзаг 
ёмё нё адёмы хёххон 
ёмё быдираг царды уаг 
ёрыхъусёггаг ёмё, чин-
гуытёй нё, фёлё йё 
йёхи цёстытёй кёй фед-
та ёмё банкъардта, уый 
зыны йё прозё ёмё по-
эзийы чингуыты: «Гакк, 
гакк, куыдзы гакк»,  «Мады 
зёрдё», «Цомут хёхтём», 
«Мамысоны ёфцёгыл» 
(роман ёртё чиныгёй), 
«Ирон фарн», «Дадаимё 
хёхты», «Фёскъёвда – 
хурбон», «Царды хъёр», 
«Ирон диссёгтё ёмё 
ёмбисёндтё» (Хабёты 
Риммё ёмё Кцойты Рим-
мёимё), «Хуыцауы рёс-
тад». Зындгонд фысджы-
тё  Бицъоты Грисё ёмё  
Дзасохты Музаферимё 
сарёзта  ирон  сывёллёт-
ты литературёйы антологи 
«Хурзёрин». 
Фёллой,   мадёлон ёв-

заг, фыдёлты зонд ёмё 
ёгъдёуттё Измаилён уы-
дысты йё уацмысты сёй-
рагдёртё. Ёнё уыцы хор-
зёхтёй йын цард ад нё 
кодта, Ирыстоны алы фёл-
тёрты, уёлдайдёр – кёс-
тёрты, йе сфёлдыстады 
алы дзырдёй дёр арёз-
та сё уды ацы иууыл ахс-
джиагдёр хорзёхтён аргъ 
кёныны фарны фёндагыл. 
Уыд ём ёрдзон ёмё 

профессионалон ахуыра-
ды арф ёмё бирёвёрсыг 
зонд. Ивгъуыд ёнусы 50-
ём азты ёнтыстджынёй 
каст фёци Цёгат Ирысто-
ны Хетёгкаты Къостайы 
номыл паддзахадон пе-
дагогон институты ирон-
уырыссаг хайад. Уёдёй 
йё царды фёстаг бонмё 
Ирыстоны скъолаты куыс-
та ирон ёвзаг ёмё лите-
ратурёйы, уырыссаг ёв-
заг ёмё литературёйы 
ахуыргёнёгёй. Кодта би-
рёвёрсыг сфёлдыстадон 
ёмё ёхсёнадон-рухста-
уён куыст.
Дзёуджыхъёуы Зынхъо-

мылгёнён сывёллётты 
интернаты Измаил цалдёр 
азы бакуыста ахуыргёнёг 
ёмё хъомылгёнёгёй. 
Йё раздёры ёмкусёг,  
ахуыргёнёг Зёгёлты-
Малиты Светланё мын 
дзы афтё радзырдта: «Из-
маилимё къорд азы ба-
куыстон. Зыдтон ёй хёр-

зёгъдау, уёздан ёмё 
цёстуарзон хистёрёй. 
Интернаты нын ёнцон ку-
сён нё уыд, фёлё, раст 
фёндагыл кёй арёз-
там, царды фёллой ёмё 
ахуыры зондыл кёй ёф-
тыдтам, уыцы фыдуаг 
фёсивёдёй алкёй зёр-
дёмё дёр Измаил ардта 

сёрмагонд фёндаг. Цыма 
сё алчидёр йёхи лёп-
пу уыд, афтё сыл тыхст, 
ахуыр ёмё хъомыладон 
куыст семё кодта зёрди-
агёй. Йёхи цот дёр схъо-
мыл кодта, куыд ёмбё-
лы, афтё. Канд хорз хис-
тёр, курдиатджын фыс-
сёг, дёсны ахуыргёнёг 
нё уыд, фёлё ма фёз-
минаг фыд дёр. Измаилы 
фыст чингуыты, газетты, 
журналты цы ёрмёг лё-
вёрд вёййы, уый алкёд-
дёр зёрдиагёй бакёсын. 
Кёд не ’хсён нал ис, уёд-
дёр ын йё ном куы фехъ-
усын, уёд мын ёхсызгон 
вёййы». 
Мёхёдёг та Айларты 

Измаилы лёгёй-лёгмё 
базыдтон  1997 азы. Уёд 
ахуыр кодтон Дзёуджы-
хъёуы Дзанайты Иваны 
номыл 1-ём астёуккаг 
скъолайы.  Нё ахуыргё-
нёг Гусаты Еленёйы 
фёндёй нё ахуыргёнён-
доны арёзт ёрцыд ли-
тературон-драмон къорд 
«Чысыл стъалытё». Нё  

куысты фёткмё гёсгё-иу 
мёй цыппар  хатты ёрём-
бырд стём. Арёзтам ли-
тературон-музыкалон из-
ёртё, ёвёрдтам ирон 
драматургты пьесётём 
гёсгё спектакльтё. Ирон 
аивад ёмё литературёйы 
архайджытёй нём уёл-
дай арёхдёр цыд Айларты 

Измаил.  Немё-иу ныхас 
кодта ирон ёвзаг ёмё ли-
тературё хуыздёр зонын 
ёмё йё уарзыныл, ём-
дзёвгётё ёмё радзырд-
тё фыссыны сусёгдзи-
нёдтыл. Уыцы азты ра-
царёзты дуг йё тёккё 
тёмёны уыд. Хъомылад 
ёмё ахуырад дёр тынг 
ёрлёмёгъ сты. Уёд Ай-
ларты Измаил не скъолайы 
ахуырдзаутён уыд нё 
ахуыргёнджыты ёмрёнхъ, 
йё зонд, йё уагёй, йё 
царды фёлтёрддзинадёй 
агургё ёмё ёнёаргё 
ёххуысгёнёг, цардзонёг 
хистёр.  
Цёгат Ирыстоны Хе-

тёгкаты Къостайы номыл  
паддзахадон универси-
теты ирон филологийы 
факультеты ахуыргён-
гёйё, Измаилыл арёх 
ёмбёлыдтён сфёлдыс-
тадон изёрты. Йё ны-
хас дзы кёддёриддёр 
уыд уёздан, раст ёмё 
бёлвырд ирон ёвзаг, 
ёгъдау, ёрдзы хёзна-
тё ёмё фыдёлты фарн 
хъахъхъёныны хъуыддёг-
тыл. Афтё рауад, ёмё 
ма йемё сыхёгтё дёр 
баистём. Уый Дзёуджы-
хъёуы Уалдзыгон уынджы 
4-ём хёдзары цард, ёз 
та уынгён йё иннё фарс, 
11-ём хёдзары. Йё фёр-
ныг хёдзары дёр ём уа-
зёгуаты цалдёр хатты 
уыдтён, нё уёрёх ёмё 
райдзаст уынджы цы фёз 
ис, уым дёр ёй тезгъо-
гёнгё уыдтон.  Уыцы 
уавёрты мём йё уды-
хъёды рёсугъддзинад 
тынгдёр ёмё хуыздёр 
зынд. Йё зонд, йё  ли-
тературон курдиат ёмё 
царды фёлтёрддзи-
над цас амыдтой ёмё 
куыд йё бон уыд, афтё 
уёздан ёмё рёстзёр-
дё хистёр, курдиатджын 
фыссёг, поэт, публицист,  
РЦИ-Аланийы культурёйы 
сгуыхт кусёг, УФ-йы Фыс-
джыты цёдисы уёнг, газет 
«Рёстдзинад»-ы Гёдиаты 
Цомахъы номыл премийы 
лауреат  Айларты Измаил 
уыд  йё адёмы иузёрди-
он хъёбул, нё дзыллёйы 
удварны рёзтыл зёрдиаг 
ёмё хёдхуыз  сфёлдыс-
тадон архайёг.  

 Ног чиныг 

Зёрдёагайгё чиныг – 
номдзыд актеры тыххёй

Дзёуджыхъёуы Гасситы Викторы номыл рауагъдадон-полиграфион 
куыстуаты мыхуыры рацыд  зындгонд прозаик-документалист, поэт, 
публицист, РЦИ-Аланийы адёмон фыссёг ДАУЫРАТЫ Дамиры ног 
чиныг «Уастырджийы кёстёр ёфсымёр». Автор дзы лёмбынёг ёмё 
бёстон ныффыста  УФ ёмё нё республикёйы адёмон артист, Хе-
тёгкаты Къостайы номыл паддзахадон премийы лауреат, театр ёмё 
кинойы номдзыд актер УАТАТЫ Бибойы цард ёмё бирёвёрсыг 
сценикон сфёлдыстады тыххёй бирё зёрдёагайгё хабёрттё.  

Ирон адёмён номдзыд актер, нё 
республикёйы культурёйы раздё-
ры министр йё адёймагдзинад, йё 
уарзёгой парахат зёрдёйы ахаст, 
цёхёркалгё сценикон курдиатёй   
нё бёстё ёмё Ирыстоны аивадён 
цы хёрзты бацыд, уый тыххёй дзы 
Дамир   фыссы йёхи хъуыдытё. 
Уататы Бибойы хорз чи зыдта, йё 
цыбыр царды дёр  стыр ёмё алы-
хуызон хорздзинёдты кёмён ба-
цыд, ёмё дзы цёрёнбонтём куыд 
бузныгёй баззадысты, уый тыххёй 
ног чиныджы сё хъуыдытё зёгъынц 
номдзыд артисты хиуёттё, культурё 
ёмё аивады зындгонд архайджытё, 
ёхсёнады минёвёрттё:  Уататы 
Азё,  Бибойы чызджытё Агуындё 
ёмё  РЦИ-Аланийы адёмон артист-
кё, паддзахадон ансамбль «Алан»-ы 
раздёры солисткё Уататы Зёринё, 
нё республикёйы сгуыхт ёмё адё-
мон нывгёнджытё Гасынты Жорж, 
Дзбойты Михал, Дзанайты Руслан, 
Ходы Никъала, УФ-йы адёмон ар-
тист, зындгонд музыкант Гёздёнты 
Булат, кино ёмё театры артисттё, 
режиссертё   Дагун Омаев, Тлатта-
ты Бексолтан, Бекъойты Розё,  Хё-
бёлаты Олег,  Уататы Бибойы фы-
дыфсымёры чызг Беллё, зындгонд 
дохтыр Джерапты-Белеккаты Иринё,  
зындгонд поэттё Кокайты Тотрадз, 
Чеджемты Ёхсар, Ходы Камал ,  Хё-
мыцаты Албег, Хуытыгаты Хъазыбег, 
профессор Цыбырты Людвиг…
Се  ’ппёты мысинёгтё сты зёр-

дёагайгё, худёг кёнё цыргъзонд 

цауты бындурыл арёзт. Ирд ёмё 
ёнцонёмбарён ёвзагёй фыст, 
зонды хос – кёстёртён, цин ёмё 
сёрыстырдзинады ёфсон – хистёр 
ёмё астёуккаг фёлтёры чиныг-
кёсджытён. 
Нё литературёйы раздёр ёмё 

ныр дёр мысинёгты жанрмё фаг 
ёргом здёхст нё цёуы. Уый цыма, 
раст нёу, афтё мём кёсы. Адём 
кёй уарзтой, йёхёдёг дёр сын 
аргъгёнёг чи уыди, уыцы артист, 
зарёггёнёг фыссёг, ахуыргонд, 
ахуыргёнёг кёнё царды ёндёр 
къабёзты зёрдиаг архайёг, хёрзуд 
адёймаг цардёй куы ацёуы, уёд 

йё номыл лёджы зёрдёйы баззайы 
ёрмёстдёр иу ныфсы хал рёстаг 
лёджы ном ёмё арфёйаг хъуыд-
дёгтё зёрдыл дарыны нысанён. 
Уыдон сты  мысинёгтё. Сё фёр-
цы ёнкъарёнджынёй равдисён ис, 
ацы зёххыл хорзёй чи цард, уыцы 
адёймаджы сурёт. Ахём хъуыды-
йыл бафты чиныгкёсёг, Дауыра-
ты Дамиры чингуытё кёсгёйё. Йе 
сфёлдыстадон фёндаг ныр цыппор 
азёй фылдёр арёзт у  бирё ар-
фёйаг нысантёй ёмё хёстёй. Сё 
иууыл ахсджиагдёр – Иры фарны 
лёгты нёмттён  кад кёнын, мёрд-
тём сын ёгъдау дёттын. 
Номдзыд актер, ёцёг ирон нёр-

тон лёг, уарзон фыд ёмё буц 
хистёр Уататы Бибойы тыххёй  
ног чиныг  «Уастырджийы кёстёр 
фырт»-ы мысинёгтё ёмё авто-
ры зёрдиаг хъуыдытёй уалдай ис 
хуызджын къамтё, артисты тыххёй 
номарён ёмдзёвгётё, кино ёмё 
театры цы бирё рольтё ахъазыд, 
уыдоны номхыгъд. Уёлдай зёрди-
агдёрёй йё бакёсдзысты ёмё 
хорз ёххуыс фёуыдзён сё рухста-
уён архайды  дзыллон хабархёссёг 
фёрёзты, чиныгдётты, Культурёйы 
хёдзёртты, театрты ёмё музей-
ты кусджытён, аивадиртасджытён,  
ирон ёвзаг ёмё литературёйы 
ахуыргёнджытё, студенттё ёмё 
скъоладзаутён,  чиныгкёсджы-
тён. Йё тираж у 300 экземпляры. 
Чиныг цёмёй мыхуыры рацёуа, 
уый тыххёй Дамирён ёхцайё бах-
хуыс кодта УФ-йы Паддзахадон Ду-
мёйы депутат Мёхъиты Зураб, 
Уататы Бибойы цард  бирёвёрсыг 
сфёлдыстадон архайдыл дзурёг 
къамтёй та йём хорз фёкастысты 
РЦИ-Аланийы Тёбёхсёуты Балойы 
номыл Театралон аивады музейы 
кусджытё. Чиныг иттёг аив сфёл-
гонц кодта  дёсны нывгёнёг Татья-
нё Алипченкова. 

АЙЛАРТЫ Измаил (астёуёй) ныхас кёны чиныгкёсджытимё

Рагон къамтё дзурынц 

Адёмон сфёлдыстады артдзёстыл аудджытё

Къамы: Куырттаты комы Фыййаджыбылы ирон хъёбатыртыл зарёггёнджыты къорды уёнгтё. Семё 
– сё разамонёг, кадёггёнёг ёмё таурёгъгёнёг, Фыдыбёстёйы Стыр хёст ёмё фёллойы ветеран 
ЦЁГЁРАТЫ Созырыхъо (фыццаг рёнхъы бады фёндзём, галиуёрдыгёй рахизёрдём нымайгёйё). 
Лёууынц: галиуёрдыгёй рахизёрдём нымайгёйё, фёндзём – ГЁБУТЫ Зоя – Адёмон сфёлдыс-

тады хёдзары хайады раздёры сёргълёууёг, РЦИ-Алани ёмё УФ-йы культурёйы сгуыхт кусёг. Йё 
фарсмё – Цёгат Ирыстоны паддзахадон телерадиокомпани «Алани»-йы диктор, зарёггёнёг, нё рес-
публикёйы адёмон артист МАМСЫРАТЫ Тасолтан. 

 Ёрмёджытё бацёттё кодта ГАСАНТЫ Валери

 Ахём фёндон 

«Мыггёгтём сидт»
Ахём сёргондимё сидт газет мыхуыр кёны. Нё сёйрагдёр газет мёт кёны 

йё тиражыл. Ныллёг кёй у, уый ёгад ёмё худинаг у. Ныр ныл иннё адёмтё 
куыд нё хъуамё худой, ирон адём сёхицён дёр кад нал кёнынц, зёгъгё.

Куыд ис уымён уёвён, ёмё зёгъ, 
мёгуыр цёрын, мё гёнёнтё цыбыр 
сты, ёмё бёстёйы цытё цёуы, уыдон 
зонын мё бон нёу. Алы бон дё ахсё-
ны домёнтё куы ёххёст кёнай, уёд дё 
уды домёнтё иуварс аззайдзысты. Уы-
мён ницы ёфсон ис, ёрмёст нё ницы-
дзинадёй  уёлдай. Нёхи худинаг кё-
нём! «Рёстдзинад» уарзгёйё, скёнём 
нё тырыса дзыллёйы номёй!
Ёмё ма цас ёндёр хорз ныхёстё ис 

«Рёстдзинад»-ы тыххёй! Нё алчидёр 
хёргё куыд кёны, афтё йё зонындзи-
нёдтём исты ногдзинёдтё ёфтауа. Иу-
афон газеты бакастён Тускъаты Таймура-
зы арфхъуыдыджын ёрмёг. Уёд нырма 
куыста Хъёууонхёдзарадон институты, 
йё уацхъуыд ын бакёсгёйё, дисы ба-
цыдтён. Сфёнд кодтон институтмё ба-
цёуын, загътон ын – бузныг, стёй мё 
хъуыды дёр рёгъмё рахастон.
Мё фёндон та уыд ахём: ирон газет, 

журнал кёнё ирон чиныг чи рафысса, 
балхёна, уыдонён бынтон лёвар хёр-
зиуёджы хуызы Къостайы портрет лёвар 
кёнын. Мёнё уырнёг адёммё Чырыс-
тийы уазныв куыд ис, афтё алы ирон 
хёдзары дёр хъуамё уа Къостайы су-
рёт. Тускъаты Таймураз мемё сразы, 
ёз Къостайы портрет скодтон. Баныма-
йын мын кодта мё хёрдзтё дёр.
Фёлё хъуыддаг ныхасёй баззад, ныр-

тёккё Тускъаты Таймураз бёрзонд бы-

нат ахсы, у Парламенты Сёрдар. Йё бон 
у депутаттём фёдзурын, нё иумёйаг 
фёнд уёд сырёзид. «Рёстдзинад»-ы ра-
фысджытё зынгё фылдёр фёуаиккой. 
Ныхёстёй хъуыддагмё рахизыны аха-
дындзинад фёбёрёг уаид.

ДЗБОЙТЫ Михал, 
скульптор

Физкультурничы бон Сунжёйы
Куыд алы аз, афтё 

та 10 августы бёрёг- 
бонуавёры  Ирыстоны 
ацыд Ёппётуёрёсе-
он Физкультурничы бон.

Ацы аз Уёрёсейы «Би-
нонты аз» кёй уыди, уымё 
гёсгё Физкультурничы 
боны зынгё бынат ба-
цахстой бинонты ахастдзи-
нёдтыл дзурёг мадзёлт-
тё.

«Физкультурничы бон» 
у федералон ёмё на-
цион проекттё «Спорт 
–  нё царды фётк» ёмё 
«Демографи»-йы иу хай, 
уымён ёмё йё нысан у 
нё бёстёйы цёрджыты 
хистёрёй-кёстёрмё се 
’нёниздзинад фидар кё-
ныныл аразын.
Нё республикёйы Физ-

культурничы боны сёйраг 
бёрёгбоны мадзал арёзт 
ёрцыд Горётгёрон ра-
йоны, Сунжёйы спорти-
вон фёзы. Бёрёгбон гом 
кёнгёйё, РЦИ-Аланийы 
Физикон культурё ёмё 
спорты министр Хуа-
донты Артур зёрдёбын 
арфё ракодта бёрёгбон-
мё ёрбацёуджытён. Йё 
раныхасы Артур бахахх 
кодта, нё республикё 
Уёрёсейы регионтёй 
спортивон куыст хуыздёр 
кём цёуы, уыдоныл ны-
мад кёй у, уый, ёмё пад-

дзахадон лёвёрттё радта 
цалдёр спортивон кусёг  
ёмё тренерён.
Бёрёгбоны спортивон 

программё райдыдта иу-
мёйаг физзарядкёйё, 
кёцыйы амыдта армрест-

лингёй Уёрёсе ёмё ду-
нейы чемпион Битарты 
Максим.
Уый фёстё бёрёгбон-

мё ёрбацёуджытё ерыс-
ты бацыдысты: волейбол, 
баскетбол, армрестлинг, 

рог атлетикё, гиртё исын 
ёмё бинонты эстафе-
тёйё.
Ацы ран ма спортуарз-

джытё къордёй сёххёст 
кодтой Ёппётуёрёсеон 
физкультурон-спортивон 

комплекс «ГТО»-йы до-
мёнтё.
Физкультурничы бон ра-

уад зёрдёмёдзёугё 
ёмё пайдахёссёг бё-
рёгбонау.

 Спортивон фидиуёг 

 Акци 

Рёзгё фёлтёры ёнёниздзинадён
Алагиры районы Цра-

уы скъолайы радон хатт 
ацыд ёппётуёрёсеон 
акци «Фёлтёрёнтё – ба-
радхъахъхъёнёгимё».

Фёсивёдимё фембё-
лынмё ёрбацыдысты канд 
пъёлицёйы кусджытё нё, 
фёлё районы мидхъуыд-
дёгты хайады Ветеранты 
совет, Сывёллёттё ёмё 
фёсивёды ёппётуёрё-
сеон ёхсёнадон-паддза-
хадон змёлд «Фыццёгты 
змёлд» ёмё ёппётуё-
рёсеон проект «Сабиду-
джы фёндагамонджыты» 
минёвёрттё дёр. Физ-
культурничы боны агъом-
мё кёй баххёст кёнынц, 
уыцы акцийы хёс у рёз-
гё фёлтёры патриотон 
хъомыладён ахъаз кёнын 
ёмё царды ёнёниз уаг 
парахат кёнын.
Акцийы райдианы райо-

ны мидхъуыддёгты хайады 
Ветеранты советы сёр-
дар, пъёлицёйы отстав-
кёйы булкъон Бицъоты 
Олег, стёй хайады Ёх-
сёнадон советы уёнгтё 
Бутаты Руслан, Баскаты 
Таймураз ёмё Ханай-
ты Таймураз (ацы адёй-
маг уыцы иу рёстёг у 
«Фыццёгты змёлд»-ы бы-
нёттон хайады сёрдар) 
фёсивёдён раарфё код-
той. 
Спорт адёймаджы ёнё-

низдзинад фидар кёнынён 
ёмё зындзинёдтён фё-

разынён кёй ахъаз кёны, 
ныхас кёнгёйё, скъолайы 
уазджытё сывёллёттён 
уыдётты тыххёй хабёрт-
тё радзырдтой, стёй 
сын бафёдзёхстой адёй-
маджы организмыл хорз-
ырдём ахадёг физикон 
фёлтёрёнтё райсомёй 
ёххёст кёнын. Пъёли-
цёйы хистёр лейтенант 
Дзапарты Дмитри ёмё 
кёстёр лейтенант Кё-
сёбиты Тамарё скъола-
дзаутён физикон фёлтё-
рёнтё амыдтой. Хъомыла-
дон фарстатёй скъолайы 
директоры уынаффёгё-

нёг, амынд проектмё 
цёстдарёг Хёллаты Ма-
ринё дёр ахуырдзаути-
мё иумё фёлтёрёнтё 
ёххёст кодта.
Фёстёдёр ахуырдзау-

тё раивтой скъолайы 
спортивон залмё, ёмё ам 
ахуыргёнёндоны дирек-
тор Коциты Жаннё ёмё 
физкультурёйы ахуыргё-
нёг Алыккаты Аллёйы 
разамындёй, командётё 
«Фыранктё» ёмё «Тигр-
тё» саразгёйё, цымы-
дисаг ерысты архайдтой. 
Адёймаджы ёнёниздзи-
над фидар кёнынён 

ахъазгёнёг ерысты фё-
уёлахиз командё «Фы-
ранктё».
Дзыллон спортивон 

мадзалы бёрёггёнён-
тём гёсгё, барадхъахъ-
хъёнджытё командётён 
радтой хёрзиуджытё 
– грамотётё, пуртитё, 
бадминтонёй хъазынён 
ифтонггёрзтё, стёй ас-
фальтыл аив нывтё кёны-
нён мелтё.
Фёстагмё ахуырдзаутё 

уазджытён пайдайаг фи-
зикон фёлтёрёнтё ёмё 
мидисджын ныхасы тых-
хёй бузныг загътой, пъё-

лицёйы кусджытё та фё-
сивёдён бафёдзёхстой  
ёнёниз царды домёнтё 
биноныг ёххёст кёнын.
Фиппаинаг: ёрёджы 

кёй сцалцёг кодтой, Цра-
уы Культурёйы уыцы хё-
дзары хъомылгёнинёгтё 
амынд кусёндоны кусёг 
Болататы Зёлинёйы 
разамындёй дзыллон
мадзал саив кодтой зар-
джытё ёмё кёфтытёй.

ГЁЗЗАТЫ Зёринё,
Алагиры районы 
мидхъуыддёгты

 хайады инспектор

Хъёбысхёст

Ерыстё – фёсивёды ‘хсён
Цыппар боны дёргъы, 15-18 августы Хъёрёсе-Черкесы Рес-

публикёйы, станицё Преграднаяйы уёгъдибар хъёбысхёстёй 
цёудзысты Уёрёсейы фыццаг бынат бацахсыныл ерыстё фёси-
вёды (24 азёй кёстёр) ’хсён.

Ацы кар у, хёстёгдёр рёстёг 
не ‘ппёты тыхджындёр ёмё 
фёлтёрдджындёр богёлтты чи 
раивдзён ёмё, дунейы ёппёты 
бёрнондёр ерысты Уёрёсейы 
спортивон кад хъахъхъёныны рад 
кёмё ёрхаудзён, уыцы фёлтёр. 
Уымё гёсгё сё ахадындзинад 
гуырысхойаг нёу.

Чемпионаты бёрёггёнёнтём 
гёсгё ёвзёрст цёудзысты, Уё-
рёсейы фёсивёды иугонд ко-
мандёмё хуынд чи ’рцёудзён 
ёмё нё бёстёйы номёй дунеон 
ерысты чи архайдзён, уыцы бо-
гёлтты нёмттё.
РЦИ-Аланийы богёлттё чем-

пионаты архайынц фёндзай иуёй. 

Куыд алы хатт, афтё ацы азы еры-
сты дёр ёппёты фылдёр сты 
Дагестаны минёвёрттё – сё ны-
мёц у сёдёйы бёрц.
Рогдёр уёзты Ирыстоны бо-

гёлттё хёцдзысты иугёйттёй: 
57 кг – Алексей Антипин, 61 
кг – Гобаты Артем, 65 кг – Бе-
къойты Давид, 70 кг онг уёзы 
ирыстойнёгтё уыдзысты дыу-
уёйё – Быгъуылты Зауырбег 
ёмё  Цхуырбаты Батырбег.
Иннё уёзты Ирыстоны богёлт-

тё уыдзысты къордгёйттёй. Нё 

богёлттё ёппёты фылдёрёй 
хёцдзысты уёззау (125 кг) уёзы 
– гауызмё рацёудзысты дыууа-
дёс ирон лёппуйы. Чысыл къад-
дёр сты 86 кг (10) ёмё 97 кг (9) 
хёцёг богёлттё. Иннё уёзты 
дёр Ирыстоны минёвёрттё сты 
цалдёргёйттёй.
Ирыстоны спортуарзджыты уыр-

ны, нё лёппутё уёлахиздзаути-
мё кёй уыдзысты, уый.

БАСКАТЫ Уырызмёг

 Изготовление 
металлических 

изделий:
 ворота, двери, 

навесы,
 ограждения. 

Покраска ворот.
 Тел.: 

8-928-928-88-24 
(Хетаг).

 Нырыккон технологитё 

Нымёцон экосистемё МТС Цёгат Ирыстоны хохаг хъёуты рапарахат кодта 
мобилон интернеты хызёг.
Сёдёгай бынёттон адёймёгтён 1800 метрёй уёлдёр бёрзёндыл кусы 

4G.
МТС-йы интернет бахёццё Ёрёфы районы Ёхсёуы хъёу, Горётгёрон 

районы Зёронд Саниба ёмё Алагиры районы Дёллаг Уыналмё. Мидисджын 
истори ёмё ёвёджиауы ёрдз кём ис, уыцы амынд хохаг хъёуты цёрёг 
адёмы нымёц стыр нёу. Ёппётёй къаддёр – Ёхсёуы хъёуы ныртёккё 
цёры ёрмёст 105 адёймаджы. Уыимё, туристтё амынд хъёутём фылдё-
рёй фылдёр ёргом здахынц.
Уымёй уёлдай, ацы азы фыццаг ёмбисы МТС мобилон интернетёй сиф-

тонг кодта туристтём кадджын Алагиры районы ёндёр бынёттё дёр. Зё-
гъём, МТС хохы 2800 метры бёрзёндыл «Цъёйы ретранслятор»-мё ’ввахс 
ран ёрёвёрдта бындурон станцё. Ацы объект интернетёй ифтонг кёны 
Ручъы ёфцёджы фёндаджы хай (уыимё – Мамысонмё фёндаг дёр).

Юлия ФЕОКТИСТОВА

Интернет – хохаг хъёуты

